INTRO

Grieß Gott Ehr liewe Leit unn Kerwegäscht,

herzlich willkomme zu Mieses dollschtem Fescht.

Scheen, daß Ehr all do uff de Kerweplatz komm sinn,

do freien sich Straußbuwe, Määd unn Kinn.

Hallo Ehr Bausparer, Schatteparker unn Brieftaubezichter,

Ehr Finanzbeamte, Vollmilchtrinker unn heimliche Dichter.

Grüße ah an die Rabattmarkesammler unn Frühbucher, 

an die Sitzpinkler unn Montag-Morje-Verflucher.

Hann Ehr Eich ah all in Eier Sunndagskleeder gescheelt,

unn die Hoor vorher noch e bische gegelt?

Naja, schlecht aussiehn duner vunn do owwe mo nett,

Awwer was interessiert das eigentlich fer die Kerweredd?

Ganz enfach: Wer es dickste ufftra’t, hat ah es meschte zu verstecke,

Drumm muß ich mer Eich mol ganz genau angugge, vielleicht du ich jo was entdecke.

Mer hann awwer ah so schun genug berichtenswertes sammegetra‘ 

Das reicht fer die Redd am heidische Kerwesunnda.

An die Kerwegäscht, die geschtern im Sportheem ware, bis zu später Stunde,

unn jetzt iwwer e dicker Kopp jammere, noch e kleeni Kunde:

Die letschte Straußbuwe sinn heit morje um ___ Uhr heemgesterzt,

unn ah wenn Eijer Ma‘ sich dreht unn de Kopp noch so schmerzt:

Jetzt werd die Kerweredd angehorcht, ah wenner nix devun verstehje,

mer dun die Redd nett weje irgendwelche Schnapsschlicker unn Bierfaßvernichter verleje.

Damet ner wisse, wo ner sinn,

bloße die Musiker jetzt mol kräftig in ehr Instrumente rinn.

„Die Mieser Kerb is do,

unn deshalb sinn die Leit so froh“

